
GOUVÈNÈ CUOMO MANDE MOUN NEW YORK POU YO PRAN PREKOSYON 
PANDAN TANPERATI FREDI EKSTRÈM 

  
Tanperati ki Pi Frèt Nan Ivè a Pote Van Frèt Ki Danjrezman Glase  

  
Ris Dife ak Nivo Elve Monoksid Kabòn Ogmante Pandan Tan Frèt, Espesyalman 

Nan Sous Chofaj Altènatif  
  

  
Gouvènè Andrew M. Cuomo te mande jodi a pou moun New York pran prekosyon kont 
fredi ekstrèm k’ap desann sou New York nan pwochen jou k’ap vini yo lè yon nouvo 
eksplozyon polè pote lè ki frèt anpil epi van frèt ki danjrezman ba ki ap rive plis aswè a 
rive Samdi maten. Anplis ris enpòtan pou ipotèmi ak jeli, sa ka lakoz pwoblèm tankou 
tiyo ki konjle si yo pa pran mezi pou prevni sa.  
  
Gouvènè a te tou raple moun New York pou yo pote atansyon a danje dife epi 
monokside kabòn. Nan ivè ane pase, yo te rapòte plis pase 100 ensandi bay Biwo 
Prevansyon ak Kontwòl Dife (Office of Fire Prevention and Control) nan Eta New York, 
yo te detèmine se te sous chofaj altènatif ki te kreye yo epi dife sa yo te lakoz 5 sivil 
blese ak twa ponpye blese.  
  
“Faz tanperati frèt ki etabli li nan zon Nòdès la rete ekstrèman danjre. Pandan moun yo 
ap itilize lòt sous chofaj pou yo rete cho, danje ensandi ak nivo elve monokside kabòn 
ap ogmante”, Gouvènè Cuomo te deklare. “Mwen mande pou tout moun pran 
prekosyon sekirite ki apwopriye lè y’ap itilize aparèy chofaj, chemine, recho pou bwa, 
epi si ou bezwen yon sant pou chofe nan kominote ou an, kontakte lameri ou an pou 
asistans.”  
  
Tan Frèt  
  
Avètisman pou Van Frèt rete anvigè pou tout rejyon nan Eta New York lan, nan Nò 
konte Rockland ak Westchester. Nou atann pou yo soti ant mwens 10 a mwens 30 
anba zewo. Avi sou Van Frèt rete anvigè pou konte Rockland, konte Westchester, Vil 
New York, ak Long Island kote yo atann pou van frèt soti ant 15 a 20 degre anba zewo 
pafwa.  
  



 

 

Tanperati ki osi ba tankou sa yo prevwa yo nan fen semèn lan ka lakoz jeli nan yon tikal 
tan tankou 10 minit sou po ki ekspoze. Rete prepare lè ou kenbe sifizaman pwovizyon 
ijans nan kay yo ak nan veyikil yo. Si wap soti deyò, mete plis rad epi kouvri men ak tèt 
ou pou pwoteje kont atak fredi. Lòt konsèy pou sekirite enkli:  
  
Rete Cho Anndan Kay yo  
  
Si ou pa gen chofaj pandan yon kondisyon metewo ki frèt yo, ou kapab rete cho lè ou 
fèmen chanm ou pa bezwen yo. Abiye ak kouch rad ki lejè epi mete yon kaskèt.  
  
Pwoteje Tiyo Dlo yo  
  
Pou kapab evite dega ak agravasyon tiyo dlo ki konjle yo, pwoteje kay ou an, apatman 
oswa biznis ou apati aplikasyon mezi senp ke nou pral site la yo.  
  
Anvan Kondisyon Metewo Ki Frèt yo  

• Lokalize epi izole tiyo ki pi siksesib pou yo konjle yo, tipikman sila yo ki tou 
pre mi ki deyò yo, nan espas kwense yo oswa nan grenye yo.  

• Vlope tiyo yo ak tep ki cho (ki apwouve pa UL).  
• Bouche nenpòt fwit ki ap pèmèt lè frèt antre anndan kote tiyo yo lokalize 

yo.  
• Dekonekte tiyo awozaj jaden yo epi fèmen epi retire dlo ki nan tiyo yo ki 

ale nan wobinè ki deyò yo. Sa ap redwi chans pou gen konjelasyon nan liy 
kout tiyo a ki jis anndan kay la.  

  
Lè Li Fè Frèt  

• Kite dlo cho ak dlo frèt koule dousman lannwit nan yon wobinè nan yon 
miray deyò.  

• Louvri pòt plaka yo pou kite plis chalè antre nan tiyo ki pa izole yo anba 
yon evye oswa yon aparèy menaje ki toupre yon miray deyò.  

• Asire ou kite chofaj la limen epi regle nan 55 degre egzakteman.  
• Si ou gen plan pou sòti: (1) Fè yon moun verifye kay ou an chak jou pou 

kapab asire ke sistèm chofaj lan toujou ap mache pou anpeche 
konjelasyon, oswa (2) retire dlo epi fèmen sistèm dlo yo (eksepte sistèm 
estenktè entèn yo).  

  
Si Tiyo yo Konjle  

• Asire oumenm ak fanmi ou konnen kijan pou fèmen dlo a, sizoka tiyo yo 
pete. Si ou sispann ekoulman dlo a sa ap diminye domaj yo nèt nan kay 
ou. Rele yon plonbye epi kontakte ajan asirans ou.  

• Pa janm eseye dekonjle yon tiyo avèk yon flanm oswa yon flanbo dife.  
• Toujou siveye posiblite pou chòk elektrik nan ak toutotou dlo dòmi.  

  
Sekirite Deyò:  
 

https://prepare.ny.gov/be-prepared


 

 

Pou evite atak fredi, rete andedan pandan gwo fredi. Si ou dwe ale deyò eseye pou 
kouvri tout pati nan kò ou; zòrèy, nen, zòtèy ak dwèt, elatriye. Mitèn pi bon pase gan. 
Kenbe po w sèk. Pa rete nan van lè li posib. Bwè anpil likid kòm idratasyon ogmante 
volim san, sa ki ede pou anpeche atak fredi. Evite kafeyin, alkòl ak sigarèt. Kafeyin 
redwi veso sangen an, anpeche rechofman ekstremite ou yo. Alkòl redwi frison, sa ki 
ede pou kenbe ou cho. Itilizasyon sigarèt etenn sikilasyon san nan men ou.  
  
Premye Swen Atak Fredi  

• Jiskaske ou ka rive andedan kay:  
• Pa fwote oswa mase pati kò w ki frèt la.  
• Bwè likid cho.  
• Mete yon kouch rad siplemantè, dra, elatriye.  
• Retire bag, mont, ak nenpòt bagay ki sere.  

  
Depi ou fin andedan  

• Pa mache sou yon pye apre li gen jeli. Ou ka koze plis domaj.  
• Pran yon beny tyèd PA cho, epi vlope figi ak zòrèy ou nan yon sèvyèt 

mouye, tyèd, ki PA cho.  
• Pa ale toupre yon fou ki cho oswa aparèy chofaj oswa pa itilize yon 

kousen chofan, boutèy dlo cho, oswa yon sechwa. Ou ka boule tèt ou 
anvan ou santi sansasyon an.  

• Po ki gen jeli pral vin wouj epi anfle epi w ap santi se kòmsi l ap pran dife. 
Ou ka devlope ti anpoul. Pa pete ti anpoul yo. Li ka lakoz sikatris.  

• Si po ou vin tou ble oswa gri, li anfle anpil, ti anpoul oswa ou santi li di ak 
paralize menm anba yon sifas, ale lopital touswit.  

  
Ipotèmi devlope akoz ekspozisyon pwolonje nan tanperati ki frèt, espesyalman lakay 
timoun ak granmoun aje. Siveye sentòm ki annaprè yo: enkapasite pou konsantre, 
move kowòdinasyon, twoup nan langaj, somnolans, fatig, ak/oswa tranbleman 
enkontwolab, apre yon mank frison toudenkou. Si tanperati kò yon moun desann anba 
95 degre Fahrenheit, chèche swen ijans medikal touswit. Retire rad mouye, vlope viktim 
lan nan yon kouvreli ki cho, epi bay likid ki pa gen alkòl, kafeyin jiskaske li jwenn èd.  
  
Pwoteje ou kont dife  
  
Ekipman chofaj pami premye koz ensandi nan kay nan nivo nasyonal ak nan Eta New 
York lan. Ase souvan ensandi ki lye ak dife se rezilta mank antretyen oubyen senp 
aksyon neglijans. Nasyonalman, an mwayèn te gen 45,900 dife kay ki lye ak chofaj ki 
rive chak ane soti 2013 pou ale 2015. Ensandi sa yo te lakoz yon mwayèn anyèl apeprè 
205 lanmò, 725 blesi ak 506 milyon dola nan domaj a pwopriyete.  
  
Lè ou pran kèk prekosyon sa ka seryezman redwi posiblite pou ou rankontre yon 
ensandi ki lye ak chofaj. Menm si ou pran gwo prekosyon ak chofaj kay, ou menm ak 
fanmi ou ta dwe prepare nan ka yon dife eklate.  

• Achte epi kenbe an bon eta yon detektè lafimen ak monoksid kabòn bon kalite.  
• Enspekte kay ou an pou elimine oubyen kontwole ris dife.  



 

 

• Enstale omwen ekstenktè dife tip A-B-C ki peze 5 liv nan kay la epi montre 
manm fanmi ou kòman pou yo itilize yo.  

• Etabli yon wout evakyasyon ki byen planifye avèk tout fanmi an.  
• Ekzekite antrennman pou egzèsis ensandi jiskaske tout moun nan fanmi 

konplètman konprann plan an.  
• Si ou gen yon ansyen kay, fè yon elektrisyen kalifye tcheke fil kouran yo pou 

asire yo respekte kòd konstriksyon aktyèl yo.  
• Fè netwaye ak enspekte chemine ak fwaye dife ou chak ane pou akimilasyon 

kreyosòt, fant, blòk k ap tonbe oubyen mòtye ak lòt blokaj.  
• Kenbe espas konsèvasyon pwòp ak byen ranje.  
• Kenb rido, sèvyèt ak manchon pwoteksyon lwen sifas cho.  
• Konsève disòlvan ak netwayan enflamab lwen sous chalè. Pa JANM kenbe 

gazolin anndan kay la.  
• Enspekte alonj elektrik pou fil ki grate oubyen fil ki dekale oubyen plòg ki lach  

  
Swiv Antretyen Apwopriye  
  
Lè espesyalis ki kalifye fè mentyen apwopriye ak enspeksyon anyèl pou ponp chofaj, 
founo, aparèy chofaj, recho a bwa oubyen chabon mineral, fwaye dife, chemine ak 
koneksyon chemine, sa ka ede prevni dife ak sove lavi. Swiv enstriksyon fabrikan an 
pou enstalasyon, vantilasyon, alimantasyon, antretyen ak reparasyon. Revize manyèl 
pwopriyete a pou asire ou raple ou fonksyonalite pou operasyon ak sekirite yo.  

• Aparèy chofaj - Kenbe aparèy chofaj omwen 3 pye lwen mèb, tretman 
fenèt, dra, rad, kapèt ak lòt konbistib. Evite itilize alonj ak aparèy chofaj 
elektrik. Toujou etenn aparèy chofaj anvan ou kite chanm lan oubyen ale 
nan kabann.  

• Aparèy pou Brile Kabiran - Enspekte sistèm pou fèmen an ak mèch la pou 
itilizasyon apwopriye. Ranpli tank lan ak kabiran ki fre. Kite aparèy chofaj 
la refwadi anvan ou remete kabiran. Lè ou mete kabiran nan yon aparèy 
chofaj ki cho sa ka deklanche yon dife danjre.  

• Aparèy pou Brile Bwa ak Fwaye Dife - Pa brile fatra nan recho bwa 
oubyen fwaye a. Brile sèlman bwa di ki byen sèch. Asire ou dife ou fè a se 
mezi fwaye a oubyen fou a, pa mete twòp. Asire recho pou bwa enstale 
omwen 36 pous lwen mi an. Kenbe materyèl konbistib byen lwen fwaye a, 
recho ak chemine. Kenbe zòn otou yo an pwòp. Toujou itilize yon ekran 
fwaye pou evite ekla pa kite fwaye a epi deklanche yon dife. Pa janm kite 
yon dife kan san kontwòl.  

• Chemine- Akimilasyon kreyosòt se premye koz ensandi chemine. Yon 
chemine ki sal, bloke oubyen andegraba ka limite ventilasyon apwopriye 
lafimen anndan tiyo chemine an epi sa ka lakoz yon dife chemine. Prèske 
tout ensandi rezidansyèl ki lye ak chemine, nou ka evite yo. Lè yon moun 
kalifye fè baleyaj chemine a anyèlman, sa ka prevni dife ak anpwazònman 
monoksid kabòn.  

• Sann - Pa kite anpil sann akimile nan recho pou bwa ak fwaye. Lè anpil 
sann akimile, sa anpeche lè a byen sikile, ki nesesè pou konbistyon. Lè w 
ap retire sann, itilize yon resipyan an metal ak yon kouvèti ki byen chita. 
Toujou plase sann nan yon espas deyò lwen estrikti yo. Sann ki parèt frèt 
ka genyen chabon k ap brile ki ka deklanche yon dife.  



 

 

  
Monoksid Kabòn  
  
Monoksid Kabòn pwodwi tout kote kabiran ap bwile e li se premye koz lanmò aksidantèl 
lye ak anpwazònman nan Etazini. Li se yon asasen ki pa gen odè, ki pa gen gou, ki 
envizib epi SÈL fason pou ou detekte li se gras ak yon alam monoksid kabòn. Alam 
monoksid kabòn gen pri ki soti nan 20 dola pou rive 50 dola sa depann de fonksyonalite 
adisyonèl yo.  
  
Sentòm anpwazònman nan monoksid kabòn gen ladann anvi dòmi, maltèt ak vètij. Si 
ou sispèk ou anpwazonnen nan monoksid kabòn, ayere zòn nan epi ale nan yon lopital. 
Lòt konsèy pou sekirite enkli:  

• Asire ou yo tcheke chemine ak vantilasyon pou blokaj, kowozyon, ak 
koneksyon ki lach.  

• Ouvri konplètman tiyo chemine lè w’ap itilize fwaye yo.  
• Itilize kabiran apwopriye nan aparèy chofaj.  
• Pa janm brile chabon oubyen babekyou anndan yon kay oubyen yon 

espas fèmen.  
• Pa janm itilze ekipman kan ki pòtatif pou brile kabiran anndan yon kay, 

garaj, oubyen veyikil  
• Pa janm kite yon machin ap fonksyone anndan yon garaj ki atache, menm 

si pòt garaj la rete louvri.  
• Pa janm itilize aparèy pou brile kabiran nan pyès chanm kote moun ap 

dòmi.  
• Pa janm itilize fou kwizin lan pou chofe yon kay.  
• Pa janm fè fonksone yon jeneratris a gaz anndan yon garaj, sousòl, 

oubyen tou pre pyès ekstansyon nan kay la. Kenbe li a yon distans  
  
  

###  

